
Vit vilja takka øllum so hjartaliga, sum gleddu okkum á hjúna-
bandsdegi okkara, 26. nov. 2005. Tykkum, sum vi› telegrammum, 
gávum, hjálp í køkinum og servering og øllum tykkum sum komu. 
Heilsan Sjúr›ur og Molly Højgaard

Brúðarmyndir

AutoService

Føroya Arbeiðs­gev­ar­
afelag og Klaksvíkar 
Arbeiðsmannafelag 
und­irskrivaðu klokk­
an 13.00 í gjár semju 
um at leingja sátt­
málan teirra millum í 
eitt ár.

sáttmáli
Tíðindaskriv

Klaks­víkar Arbeið­s­manna­
felag valdi í fjør ikki at siga 
upp sáttmálan við Føroya 
Arbeiðsgevarafelag sam­
stundis sum hin arbeið­arafel­
øgini. Tískil helt tann sáttmál­
in á fram uttan broytingar. 
Nú varð sáttmálin uppsagdur 
til 1. mai, og partarnir vóru 
samdir um at skriva undir 
semju um at leingja sáttmálan 
í 1 ár við somu broytingum, 
sum vóru gjørdar fyri hini 

arbeiðarafeløgini 1. mai í 
2005. 

Lønarhækkingin er sostatt 
3% á eftirlønina. Av øðrum 
broytingum kunnu verða 
nevnd ein avtala um tøkni 
og ein avtala um neyðrakstur 
í alivinnuni í sambandi við 
sjúku.

Skrivaðu undir í tunlinum

Í hesum døgum fara 
øll tey, sum heystið 
2004 stillaðu upp til 
kommunuval at fáa 
bræv við fyrispurn­
ingi um at fylla út 
spurnablað

spurnarkanning
tíðindaskriv

Tá vóru 783 fólk uppstillað, 
535 menn og 248 kvinnur. 
Vónandi fara tey flestu at 
vera beinasom at svara, so 
at kanningin kann geva eina 

góða mynd av kommunala 
fólkaræðinum í Føroyum. 

Verkætlanin er partur 
av størri verkætlan, sum 
Søgu- og samfelagsdeildin 
á Fróðskaparsetrinum stend­
ur fyri. Arbeiðið við sjálvari 
spurnakanningin verður gjørt 
á Høgskolen í Molde, tað er 
Beinta í Jákupsstovu, sum 
stendur fyri tí arbeiðinum. 

Kanningin er framhald 
av kanning, sum var gjørd 
fyri tveimum árum síðani. 
Tá vórðu øll, sum stillaðu 
upp til kommunuvalið í 
2000 spurd um at fylla út 
spurnablað. Granskararnir 
fara at samanbera úrslitini 
frá hesi nýggju kanningini 
við úrslitini frá tí fyrru, og 
royna at lýsa spurningar, 
sum ikki vóru settir seinast. 

Endamálið er at fáa lýst, 
hvørji fólk verða stillað upp 
til kommunuval og hvat tey 
halda um tað politiska virk­
semið í kommununum. 

Høvuðsendamálið við 
spurnakanningin er at 
hon skal geva vitan um 
rekrutteringina av kommun­
upolitikarum: Hvussu verða 
valevni útvald í Føroyum? 
Hava tey uppstillaðu hug 
til politisk arbeiði, og hvørj­
um politiskum evnum tey 
eru serliga upptikin av? 
Hví halda tey seg verða 
uppstillaði, og hvussu var 
valstríðið? 

Hesu ferð verða tey upp­
stillaðu og tey valdu eis­
ini biðin um at siga sína 
hugs­an um tær broytingar, 
sum nú fara fram í bý- og 
bygdaráðum.

Spurnakanning um føroyskan 
kommunupolitikk 

Sunnudagin klokkan 17 
verð­ur konsert í Vestmanna 
Kirkju. Hesaferð eru tað 
vestmenningar, ið fara at 
manna kórið, ið skal fylla 
kirkjurúmið við sangi. Tað 
er Vestmanna Sangkór, ið 
skal hava sína várkonsert 
hendan seinasta sunnudagin 
í mánaðinum. Kórleiðari er 
Kári Bæk. 

Seinastu tíðina hava 

fleiri kór vitjað kirkjuna í 
Vestmanna og hildið kon­
sertir har. Hetta, tí kirkjan 
í Vestmanna er serliga væl 
egnað til sang og aðrar fram­
førslur, har stór krøv eru til 
ljóðgóðsku.

Talan er um eina fjølbroytt 
skrá, sum telur fleiri sera væl 
kend løg. bæði á føroyskum, 
týskum og enskum.

Kirkjukonsert í Vestmanna


